
Ekainean gizarte zerbitzuen 
egoitza berria bertan kokatu 
ondoren, Udaltzaingoa ere 
Udalak Barrenkale 2an duen 
lokal berrituan da jada.

Udaletik aditzera eman du-
tenez, "orain arte, udaletxean 
zegoen kokatuta, baina txikia 
gelditua zitzaien eta espazio 
faltak eguneroko lanean eta 
herritarrekiko arretan eragiten 
zuela ohartarazi zuten udale-
txeko barne espazioa berran-
tolatzeko prozesuan. Antzeko 

arazoak jakinarazi zituzten 
Gizarte Zerbitzuek ere, eta bi 
sailak Barrenkale 2 atarian 
udalak zuen lokalera pasatzea 
erabaki zen". 

Ordutegia, berbera
Udaltzainek 07:30-21:00 artean 
lan egiten dute astelehenetik 
ostiraletan eta larunbatetan, 
09:00-21:00 artean. Haiekin 
hartuemanetan jartzeko tele-
fono zenbakia honako hauxe 
duzue: 943 361 112.

Bazkaritarako bilduko dira 
Saizarren. Bazkalaurretik or-
dea, trikipoteoa iragarri dute. 
Izena emateko 66 euroko or-
dainketa egin beharko da, 
nork bere izen-abizenak adie-
raziz, urriaren 15a baino lehen, 
kontu zenbaki honetan: ES54 
2095 5069 0091 2749 4577 
(Kutxabank).

1966an jaiotakoen 
topaketa, urriaren 
31n

1950. urtekoak 
larunbat honetan 
elkartuko dira

Aginagako jaiak tarteko, Mikel 
Laboa plazatik Zubietara lekuz 
aldatuko du Usurbilgo Udalak 
garbigune mugikorra urriaren 
8an eta bertan izango dute 
hilaren 14ra arte. Gero bai, 
handik Aginagara eramango 
dute. Igandean, hilaren 11n 
egingo da berriz, errefus bil-
keta.

Garbigune 
mugikorra,            
Zubietan 

"Aurten ere, 1955. urtean jaioak 
urriaren 24an biltzeko aukera 
izango dugu. Egun horretan 
Patrin elkartuko gara. Izena 
eman, urriaren 17rako,telefono 
edo whatsapp bidez":
• 675 00 64 45 Maribi
• 615 76 04 58 Patxi
• E-maila: 1955usurbil@gmail.
com

1955ean jaiotakoak 
Patrin batuko dira 
urriaren 24an

1950. urtean jaiotakoak ere 
elkartzekoak dira udazken ho-
netan. Urriaren 10ean bilduko 
dira, eguerdiko 13:30ak aldera 
Atxega jauregian. 

Bazkarira joateko asmoa 
duenak izena eman beharko 
du aldez aurretik, telefono zen-
baki honetara deituta: 648 838 
370 (Pilar).

Udaltzaingoa, Barrenkaleko egoitza berrian

Udalak dioenez, "leku aldaketak nabarmen hobetuko du Udaltzaingoaren zerbitzua". 

Urriaren 31rako antolatu dute 
bazkaria Artzabal jatetxean. 
13:00ean geratu dira bazka-
laurreko poteorako. Otordu-
rako izena telefono zenbaki 
honetara deituta eman dai-
teke: 659 13 90 73.

1959an jaiotakoen 
topaketa urriaren 
31n izango da

1969koak azaroaren 
7an batuko dira 
Mahaspildegin
Kinto bazkarira animatzen 
direnak Mahaspildegin batu-
ko dira eguerdiko 12:00etan. 
Bazkaria ordea 14:30ean izan-
go da, Artzabal jatetxean. 

Parte hartu nahi dutenek 
50 euroko ordainketa egin 
beharko dute: ES32 3008 0259 
1547 7191 6121 (Rural Kutxa). 
Ordainketa egiterakoan, erre-
ferentzia zehazterakoan, 69 
eta izena idatzi. Izena ema-
teko azken eguna, azaroaren 
3a izango da.

ALAZNE ARRUTI

IRITZIA

Udazkena ir i ts i  da 
ohartzerako. Egunak 
laburtzen hasi dira 

e t a  e t x e t i k  i r t e t e a n , 
g o r p u t z a k  j e r t s e a r e n 
epeltasuna eskertu egiten 
du. Etxeak hotzago sumatzen 
hasi dira, eta laster hasiko 
d i r a  z e n b a i t  b e r o g a i l u 
martxan. Eta akaso, baten 
batek dagoeneko begiratuko 
z i o n  a r g i n d a r r a r e n  e d o 
gasaren azken fakturari, 
neguari begira zer espero 
dezakeen kalkulatu nahian.

Azken urteotan  gehiago 
hitz egiten da energiaz, ba-
tez ere, momentu puntua-
letan poltsikoetan are eta 
zulo handiagoa sumatzen 
hasi garenetik. Pandemia, 
gerra, nazioarteko gatazkak, 
hornidura-arazoak... Badi-
rudi urruneko gertakariek 
gero eta eragin zuzenagoa 
dutela gure egunerokoan. 
Baina noraino iristen da 
lotura hori? Zergatik gares-
titzen da argindarra gasaren 
prezioa igotzen denean?

Datozen hilabeteetarako 
aurreikuspenek ez dute la-
saitasun handiegirik irado-
kitzen.  Baina egoeraren 
larritasunaz jabetzeko, ener-
giaren merkatuan gertatzen 
ari dena ulertzea komeni 
da. Ormuzko itsasertza ma-
pan bilatzean, harrigarria 
da zein txikia den ikustea, 
munduko energiaren mer-
katuan duen garrantziarekin 
alderatuta. Munduko pe-
trolioaren %20 inguru iga-
rotzen da handik,  baita 
gasaren nazioarteko mer-

kataritzaren zati handi bat 
ere. Pasabide horretan ga-
tazka edo blokeoa egonez 
gero, energiaren horniduran 
eragina nabarmena da beraz, 
eta  merkatuak berehala 
erreakzionatzen du egoera-
ren aurrean.

Azken hilabeteotan Ekial-
de Hurbileko gatazkak eta 
Trumpen administrazioaren 
erabaki politiko eta milita-
rrak, ziurgabetasun hori 
areagotu dute. Itsasartearen 
kontrolari, Irani ezarritako 
blokeoei eta nazioarteko 
merkataritzari buruzko era-
bakiek ez dute soilik eskual-
de horretan eragiten. Mun-
duko energia-merkatuak 
elkarri  lotuta daude, eta 
handik datorren gasaren 
edo petrolioaren hornidura 
kolokan jartzen denean, 
ondorioak Europara ere 
iristen dira,  gure etxeko 
fakturetan eragiteraino. 

Orain, negua gainera da-
torkigularik, eguzki-orduak 
gutxitzen dira eta berogai-
luak pizteko beharra han-
ditzen da. Eta, eskaria han-

ditu eta energia berriztaga-
rrien ekoizpena txikitzen 
denean, garestiagoak diren 
beste teknologiak baliatu 
ohi dira eskariari erantzu-
teko, gasa tarteko.

Beraz, urruneko gertaka-
riak  diruditen arren, gure 
eguneroko ongizatea mila-
ka kilometrora hartzen diren 
erabaki eta gatazken menpe 
dago faktura elektrikoari 
dagokionean. Eta ohi den 
moduan, halako krisiak ba-
liatzen dituzte merkatua 
kontrolatzen duten inguru-
ko enpresa handienek ere, 
egoeraren larritasuna esta-
liaz, aurrerago euren moz-
kinak areagotzeko helburuz, 
bezero berriak erakartzeko 
prezioak jaisten dituztenean.

Negu ospela

"ZERGATIK 
GARESTITZEN DA 
ARGINDARRA 
GASAREN PREZIOA 
IGOTZEN DENEAN?"

Astebete barru, 
Santueneko          
bertso-afaria
Bertako auzo elkarteak anto-
laturiko bertso-afaria hilaren 
16an egingo da Santueneko 
Ibai-Ondo elkartean, arra-
tsaldeko 20:30etan. Maialen 
Lujanbio, Ane Labaka eta 
Miren Artetxe ariko dira ber-
tsotan eta Onintza Gartzia 
gai-jartzaile moduan. 

Txartelak aurrez eskuratu 
ahalko dituzue 40 eurotan 
Esnaolan.

"Gure eguneroko ongizatea milaka kilometrora hartzen diren erabakien menpe dago".

Simon-eneako Tomas 
Illarramendi, bere bi 
makuluz lagunduta, hor 
joan da, tirriki-tarraka, 
Sebastian barberoaren-
gana, kazkezurra txu-
kundu asmoz. Sartu eta 
hara non ikusi dituen 
zain Domingo Aritzeta 
bere makuluekin, Kale-
xarko Txantxaneko agu-
re erretxindua, eta ur-

t e e t a n  e r e  a u r r e r a 
dihoan beste bezero bat, 
eztulka. Panorama ho-
rren aurrean, horrela 
dio:
-Ai, Sebastian, Sebas-
tian, hau duk kuadroa! 
Gazteik ez genian hil 
nahi; eta hara orain, 
zahartuta, zer etorri zai-
gun!

Ai, zahartzaroa...

Garai haietan izozkailu 
eta antzeko tresneria es-
kas samarra izango zen 
eta, seguraski, kontsumi-
tzaile elkarterik ere eratu 
gabe artean. Gauzak ho-
rrela, norberak ibili behar 
erne, eta baita ibili ere. 
Begira Juli Konfiterikoari 
gertatutakoa Benitaren 
harategian xerrak eskatu 
dituenean:

-Julik: Hoixe haragi leho-
rra daukazuna!
-Benitak:  Busti  egin 
behar...
-Julik, zertxobait mindu-
ta: Bai, zure mingaineko 
txistuarekin!

Euskal labela (gerra aurretik)

'Xelebrekeriak', Arantxa Manterolak bildutakoak

Gerturatzen doa Oiardo ki-
roldegiko igerilekua eta sau-
na berriz irekitzeko garaia. 
Hori horrela izanik, bertan 
eskainiko diren uretako ikas-
taroetan izena emateko epeal-
dia zabaldu du Udalak. Urria-
ren 12ra bitarte egongo da 
zabalik.

Azken urteon antzera, Uda-
lak galdetegi bat prestatu du. 
Hori osatuta bideratu ahalko 
da izen-ematea. Urtero mo-
duan, "izen-emate kopuruak 
eskainitako plaza kopurua 
gaindituko balu, Usurbilgo 
kiroldegian abonatu direnek 
lehentasuna izango lukete, eta, 
beharrezkoa balitz, zozketa 
egingo lukete, urriaren 15ean".

Xedea, herritarren bizi-kalitatea 
hobetzea
Gogoan izan, urtean zehar 
noiznahi, %50-90 arteko udal 
hobariak eska ditzakete Oiar-
do kiroldegiko ikastaroetara-
ko, "Usurbilen erroldatutako 
eta baldintza ekonomikoak 
betetzen dituzten bizikide-

tza-unitateek" udaletxera 
joanda, 943 371 951 telefono 
zenbakira deituta edo errenta@
usurbil.eus helbidera idatzita. 

Ikastaroak
• 0-16 urte artekoentzat: haur-
txoak (0-1), haurtxoak (2-3), 
HH3, HH4, HH5, LH1, LH2, 
LH3-4, LH5-6, igeriketa gazte 
(+12 urte).
• 16 urtetik gorakoentzat: 
aquagym, aquagym +1, has-
tapena, hobekuntza, errendi-
mendua, konbinatua (igeri-
keta + tonifikazioa), konbina-
tua (igeriketa + spinning), 
konbinatua ( igeriketa + 
aquagym), igeriketa +1.

Informazio gehiago, bideotatik 
jaso ahalko da:
• 943 37 24 98
• kirola@usurbil.eus

Izen-ematea zabalik da.

Oiardoko igerilekuko 
ikastaroetan izena 
emateko garaia
Azken orduko arazorik ez bada, Usurbilgo Udalak azaroaren 
2rako zabalduko du Oiardo kiroldegiko igerilekua.

Arrobitxulo, 
Europako NEB 
saria irabazteko 
hautagai
Usurbilgo Udalak jakinarazi 
duenez, Europako "NEB Boost 
for Small Municipalities" sa-
riketarako sailkatu da Arrobi-
txulo, etorkizunean ikastola 
pareko zelaian kokatuko den 
elkarguneko proiektua.

Sari banaketa, Bruselan
Udalak aditzera eman duenez, 
"sariketan puntuaziorik altue-
na lortu duten 30 proiektuen 
zerrendan sartu da Arrobitxu-
lo".  Sariketa urriaren 15ean 
eta 16an izango da Bruselan 
eta Udaletik iragarri dutenez, 
erakunde horretako ordezka-
ritza bat bertan izango da. 
"Europako hainbat herrialde-
tako 30 proiekturen ordezka-
riak elkartu eta esku artean 
dituzten erronkak gainerakoe-
kin konpartitzea da helburua; 
esperientziak trukatu eta el-
karrengandik ikastea ahalbi-
detuko du, beraz, sariketak".

"OIARDOKO 
ABONATUEK 
LEHENTASUNA 
IZANGO DUTE"

ASIER GONZALEZ DE SAN PEDRO
Zertan datza Raida?
Andoni Segurola (A.S.): Erre-
sistentziako lasterketak dira 
zeinetan zaldiaren eta zaldiz-
koaren erresistentzia proban 
jartzen den. Faseetan bana-
tzen dira. Motzena 40 kilo-
metrokoa da eta luzeena 160 
kilometrokoa izaten da. Las-
terketa hasi aurretik, albaita-
riaren kontrol bat pasatzen 
da, fase bat egitean berriro ere 
albaitariaren kontrola pasatzen 
da eta zaldia ez badago bal-
dintza onetan eliminatu egiten 
da. Kontrola gaindituz gero, 
deskantsatu egiten du eta gero 
hurrengo fasera ateratzen da. 
Azkeneko fasearen ondoren, 
berriro albaitariaren kontrola 

dago, eta nahiz eta lehenengo 
iritsi, ez du irabazten. Zaldia-
ren ongizatea kirolaren arda-
tza da.
Gorka Arrillaga (G.A.): Zaldia 
lasterketa hasieran, lasterke-
tan zehar eta lasterketa amai-
tzean albaitariak begiratzen 
duen diziplina bakarra da. 
Albaitariak zaldia ez badu 
ikusten jarraitzeko moduan 
eliminatu egiten du, eta ez 
dizu jarraitzen uzten.

 
Zer da faseak egitea?
G.A.: Faseak normalean 20 
eta 40 kilometrokoak izaten 
dira. Zaldiak bost urteak bete 
arte ezin dute diziplina ho-
rretan parte hartu, eta bost 
urte betetzean, derrigorrez 

40 kilometroko lasterketa 
batetik hasi behar dute. Adi-
bidez, 40 kilometrokoak ho-
geiko bi fasek osatzen dute.
A.S.: Fase tarteetan asistentzia 
puntuak egoten dira, eta ber-
tara joaten dira zure lagun-
tzaileak zaldiari ura botatze-
ko, edo edaten emateko.
G.A.: Ibilbidean zehar daude 
puntu horiek. Antolatzaileok 
puntu batzuk antolatzen di-
tugu non jendea autoz iritsi 
daitekeen, eta zaldiak berta-
tik pasatzen dira. Puntu ho-
rietan zaldiak ahalik eta az-
karren errekuperatzea bilatzen 
da. Izan ere, albaitariaren 
kontrol horietan beste gauza 
batzuen artean, zaldiaren 
pultsazioak aztertzen dira, 

eta kontrolean hamabost mi-
nutu dauzkazu zaldia 64 pul-
tsazio edo gutxiagora jaisteko.

 
Ibilbideari dagokionez, nola an-
tolatzen da?
A.S.: 40 kilometroko raida 20 
kilometroko zirkuituari bi 
buelta ematea izango litza-
teke, 60koa aurten bi faseetan 
egin dugu eta 30 kilometroko 
ibilbidea izango da; eta 80koa 
hiru faseetan, lehenengo biak 
30eko zirkuituan eta hiruga-
rrena 20koan.

 
Eta ibilbidea nondik nora da?
G.A.: Gurea Andatzan da. 30 
kilometroko fasea gorria da, 
orduan guk raidaren aurretik 
ibilbidea markatu behar dugu. 
Beraz, 80 kilometrokoa egin 
behar duenak, badaki lehen 
bi faseetan gorria jarraitu 
behar duela, baina hiruga-
rrenean beste kolore bat ja-
rraitu behar duela, urdina 
edo dena delakoa.

 
Zeini dago bideratua raida, hel-
duei ala umeei?
A.S.: Hori da kirol honen era-
gozpena, eta ematen ari dena. 
10-12 urte bitarteko umeen-
tzat kilometro asko dira ba-
karrik mendian, eta zaila da 
horrela hastea. Federazioa-
rekin lankidetzan ari gara 
poneyekin eta umeei bidera-
tuta umeak kirol honetan sar 
daitezen, eta pixkanaka-pix-
kanaka zaldiketan diziplina 
hau ere badagoela, eta edo-
zeinentzako irekia dela za-
baltzen. Gero, edozeinentza-
ko da irekia: zaldiak, mendia 
eta natura gustatzen zaion 
edozeinentzako da irekia.
 G.A.: Kirol honetan, hama-
lau urteko bat 65 urte dituen 
baten kontra lehiatzen ikus 

Gorka Arrillaga ezkerrean eta Andoni Segurola eskuinean, Usurbilgo Raidaren antolatzaileak. ASIER GONZALEZ DE SAN PEDRO

"Lasterketa hasi 
aurretik albaitariaren 
kontrola igaro behar da" 
ANDONI SEGUROLA ETA GORKA ARRILLAGA  USURBILGO RAID-EKO ANTOLATZAILEAK

Bigarren urtez, Usurbilgo Raida ospatuko da larunbatean. Jardueraren nondik norakoez eta 
antolatzeak dakarrenaz aritu gara antolatzaileak diren Andoni Segurola eta Gorka Arrillagarekin.

"FASEEN ARTEAN 
ASISTENTZIA 
PUNTUAK EGOTEN 
DIRA, ETA BERTARA 
JOATEN DIRA 
LAGUNTZAILEAK" 

dezakezu. Behin hasten 
zarenean ez dago adinaren 
araberako kategoriarik, rai-
dak kilometroka banatzen 
dira. Espezifiko batzuk ba-
daude juniorrak izan dai-
tezkeenak.

 
Sailkapenari dagokionez, az-
karren egiten duena hartzen 
da kontuan?
A.S.: 40tik 80rako raidak 
igoera fase baten gisa hartzen 
dira. Horietan parte hartu 
behar da sailkapen nobela 
edukitzeko. Horretarako, 40 
kilometroko bat, 60ko bat 
eta 80ko bi lasterketetan 
parte hartu behar du. Behin 
horiek eginda, 100 kilome-
troko bi eta 120ko bi egiteko 
aukera dute 160 kilometro-
kora iritsi ahal izateko. 100 
kilometrokotik aurrera, abia-
dura librea dago, gutxiene-
koa dago baina ez gehien-
gorik. 100etik beherakoetan 
gutxieneko eta gehieneko 
abiadura duzu, eta orduan, 
tarte horretan sartu behar 
duzu. Horietan bada azka-
rrena, baina zaldiak baldin-
tza onetan bukatu behar du. 
Kirola zaila da lurrean dagoen 
harri bat aurkaria izan dai-
tekeelako. 

Igoerako lasterketetan ez 
dago lehiakortasun askorik, 
100 kilometrokoetatik au-
rrera lehiakortasun gehiago 
dago.
G.A.: Lasterketa bat da, bai-
na hainbeste faktore daude 
zailtzen dituztenak laster-
keta bat bukatzea lasterketa 
batera joatea eta azkena 

gelditzea, baina, behintzat, 
zaldia ondo bukatu baina ez 
badizute kanporatu, oso 
pozik itzultzen zara etxera. 
Lasterketa batean parte har-
tzea eta lasterketa hori amai-
tzea oso garrantzitsua da. 
Lasterketa batean bi laster-
keta daudela ikusten da: 100 
kilometrotik aurrera laster-
keta irabaztera doazenak; 
eta beste batzuk, mantsoa-
go egin eta helburua bukatzea 
dutenak. 

Ideia bat egiteko, duela 
gutxi egon den zaldi gazteen 
mundialean ehun zaldi ate-
ra ziren eta erdiak bakarrik 
bukatu zuen, beste guztiak 
kanporatuak izan ziren. Ho-
rrekin ikusten da ez dela 
erraza lasterketa bat buka-
tzea.

 
Eta zeintzuk dira Usurbilgo 
lasterketan dauden distantziak?
A.S.: Guk hemen bakarrik 
igoera fase horiek egiten 
ditugu. Hemen 160 kilome-
troko bat ezin da egin, men-
diak ez du ematen.
G.A.: Hemengo mendietan 
oso zaila da distantzia luzeak 
egitea.

Iazko Raideko argazkia bat. 

"HEMENGO 
MENDIETAN ZAILA 
DA DISTANTZIA 
LUZEKO 
LASTERKETAK 
EGITEA" 

Beñat Lizaso Muxika usurbildarra  Argentinan eta Urugain izango da datozen asteetan.

Urriaren 15etik 24ra Argenti-
nan eta Uruguain jokatuko 
den Euskal Pilotako Munduko 
Txapelketan parte hartuko du 
estreinakoz, Euskal Pilota Se-
lekzioak. Parte hartzaileen 
artean izango da Beñat Lizaso 
Muxika usurbildarra. 

Euskal Pilota Selekzioak lehen 
aldiz parte hartuko du Euskal 
Pilotako Munduko Txapelketan. 
Duela lau urte, Espainiako se-
lekzioarekin jokatu behar izan 
zuen Lizasok. Oraingo honetan, 
euskal selekzioarekin jokatu 
ahal izango du.

Beñat Lizaso Muxika, munduko 
txapelketara

Zailtasunean eta boulderrean bigarren izan zen Caceresen jokaturiko txapelketan.

Lesio baten ondorioz sei astez 
erabat geldi egon eta gero, 
aurreko asteburuan itzuli zen 
txapelketetara. 

Markel Kortak zilarrezko bi 
domina lortu zituen Caceresen 
lehiatu den Espainiako Eskala-
da Txapelketan. Bi modalitate-
tan parte hartu zuen, zailtasu-
nean eta boulderrean. Eta 

bietan, bigarren postuan sail-
katu zen. 

Emaitza hauekin, boulderre-
ko sailkapen orokorreko garai-
le izan da eskalatzaile usurbil-
darra. Zailtasunean aldiz, 
laugarren postua eskuratu zuen. 
Datorren urtean, Europan 
lehiatzeko egingo diren hau-
taprobetan izango da.

Markel Kortak zilarrezko bi domina 
eskuratu ditu Espainiako Txapelketan

Plazan mobilizatzera buelta-
tu dira. Udako etenaldiaren 
ostean, itzuli dira Sarek dei-
tutako azken ostiraletako el-
karretaratzeak. "Euskal Herri-
ko hamaika herritan ari gara 
mobilizatzen, gehiegi luzatu 
den euskal preso, iheslari eta 
deportatuen auziaren kon-
ponbidearen alde, eta kon-
ponbidearen eskutik, elkarbi-
zitza agertokien eraikuntzaren 
alde", deitzaileek iraileko 
azken ostiralean, Mikel Laboa 
plazan adierazi zutenez.

Egun haietan, bost hiribu-
ruetan abiaturiko "Helmuga" 
izeneko dinamika hartu zuten 
ahotan, "zeinetan, modu argi 
batean adierazi dugun, prest 
gaudela euskal gizartearen 

gehiengo zabala ordezkatzen 
duten alderdi, sindikatu eta 
eragile sozial zein politikoekin 
batera, horren beharrezkoa 
zaigun konponbideari ekar-
penak egiten jarraitzeko. Ez 
ekarpenak soilik, azken urtee-
tan egin dugun moduan, kon-
ponbideari bultza egin behar 
diogula uste dugu, hain zuzen, 

sufrimendu izugarria eragiten 
jarraitzen duen auziarekin 
behin betiko amaitzeak ahal-
bideratuko ligukeelako elkar-
bizitza agertokiak are eta 
iraunkorrago eta sendoago 
eraikitzea". Halere, konpon-
bidea oztopatu nahi duten 
"zenbait eragile eta lobby me-
diatiko" badirela gogorarazi 

zuten, Sareren arabera, azken 
asteotan nabarmena izan dena, 
"ikusi dugun zenbait gradu 
erregresiotan".

Helmugarantz
Aurrera begira ere, "egoera 
ezagutu gabe 500 kilometro-
tara hartzen diren erabakiak 
salatzen jarraituko dugu, zei-
nak oinarri juridikotik gutxi 
duten. Oztopo dira eraiki nahi 
dugun Euskal Herriarentzat. 
Sufrimenduari amaiera eman 
eta enpatiaz, jasandako sufri-
menduak aitortuko dituen 
herriarentzat alegia". Horre-
gatik, azken urteon ildo bere-
tik jarraitzeko asmoa dute. 
"Posizio horietan lerrokatzen 
diren eragileez gaindi, kon-
ponbidearen, bakearen eta 
elkarbizitzaren lanean berres-
ten gara". 

Lan egiteko modua aldatze-
ra doaz, ordea. Sarek urtarri-
laren 9an Bilbon deitua duen 
manifestazio nazionala azke-
na izatea nahi du, nahiz lanean 
jarraitu asmo duten, argi dute 
eta, zein izatea nahi duten 
helmuga; "biolentziaren bik-
timak aitortuak izango diren 
eta euskal preso, iheslari eta 
deportatuen auziari konpon-
bide bat eskainiko dion herria. 
Bide horretan aurkituko gai-
tuzue lanean aurrerantzean 
ere".

Azkena izatea nahi duten 
mobilizazio nazionalera bi-
tarte, "orain arteko akordio 
eta adostasunak ardatz", hain-
bat hitzordu iragarri ditu Usur-
bilgo Sarek hurrengo hilabe-
teotarako; lehenengoa, urria-
ren 17rako. Usurbilen hor-
ma-irudi bat sortu eta margo-
tzeko deialdia egin dute 
eguerdiko 12:00etan. Lekua 
datozen egunotan zehaztuko 
dute. Sorkuntza lan horren 
bidez, Bilboko manifestazio 
nazionalera joateko deia egin 
eta herri mailan, presoen es-
kubideen urraketen aurka 
eginiko urte luzeetako borro-
karen arrastoa utzi nahi dute. 
Urteetan hainbat eragileek 
alor honetan eginiko lanaren 
aitortza islatu nahi dute.

Usurbilgo Sareko kideak, taldeak hileroko azken ostiraletako elkarretaratzeetako batean ateratako argazkian.

Sare azken txanpan bai, 
"baina bidea dugu 
oraindik egiteko"
Ziklo aldaketa betean da Sare. Usurbili dagokionean, abenduan amaitutzat emango ditu azken 
ostiraletako elkarretaratzeak. Urteotan presoen eskubideen alde eginiko lanaren aitortza gisa, 
urriaren 17an horma-irudi bat sortzeko deia egin dute taldetik. Ziklo aldaketa gauzatu arren, 
aipatu herri eragileak jardunean segiko duela eman dio aditzera hedabide honi.

"SAREK BILBON 
DEITUTAKO 
MANIFESTAZIO 
NAZIONALA 
AZKENA IZATEA 
NAHI DU"

"KONPONBIDEAREN, 
BAKEAREN ETA 
ELKARBIZITZAREN 
LANEAN 
BERRESTEN GARA 
SAREN"

Izan ere, ziklo aldaketa 
baten aurrean gaude. "Guk 
nahi baino motelago eta guk 
nahi baino gehiago irauten 
duen korapilo askatze horre-
tan ezin ukatu urratsak eman 
direnik urteotan", Usurbilgo 
Sareren esanetan. Sarek "modu 
isilean izugarrizko lana egin 
du. Horregatik hainbat egoe-
ra konpondu edo bideratu 
dira". Udalerri hau Euskal 
Herriko beste hainbatekin 
batera, presorik gabeko herria 
da azken urteotan. Ondorioz, 
testuinguru honetan, aben-
duan amaitutzat emango di-
tuzte Usurbilen, hileroko azken 
ostiraletako elkarretaratzeak. 
Baina aipatu diguten moduan, 
horrek ez du esan nahi, herri 
eragilea bera desegingo dute-
nik. "Euskal Herriko Sareren 
partaide izaten segiko dugu". 
Horrez gain, unean uneko 
egoerari lotutako ekimenak 
deitzen segi dezakete. Izan 
ere, sortu zenetik "Sareren 
helburua egunen batean de-
sagertzea zen". Hamabi urte-
ko ibilbide honetan, bere 
helburua izan da "konpondu 
gabeko korapiloak askatzen 
joatea". Hainbat askatuak di-
tuzte. Oraindik orain, ordea, 
denak ez daude aske.

112 arrazoi
Gogoan izan, Sarek azkena 
izatea nahi lukeen manifesta-
zioa deitua duela urtarrilaren 
9an Bilbon. "Bilboko kaleak 
betetzeko 112 arrazoi" daude 
oraindik antolatzaileen esane-
tan, 112 preso hain zuzen; 
batetik, hirugarren edo bigarren 
graduan 100.2 artikulua apli-
katuta 73 eta beste 39 kalera 
ezertara atera gabe. "Batez ere, 
azken 39 pertsona horien egoe-
rak behartzen gaitu ahalegin 
handiagoa egitera". 

Sareren esanetan, "presoak 
dira, gaur egun oraindik, es-
petxe egoera desberdinetan, 
aske ez daudenak. Zigorra 
arindua dute kasu batzuetan, 
hura betetzeko modalitate 
batzuk aplikatu zaizkielako. 
Gehienek, ordea, espetxean 
bete duten denboragatik, eran-

tzukizun zibila ordaindu du-
telako eta kartzelan izan duten 
portaeragatik, etxean egon 
beharko lukete, ETA bukatu 
zenetik 15 urte baino gehiago 
igaro direlarik".

Ordutik, "azken garaietan 
aurrerapauso handiak egon 
dira, are gehiago EAEk espetxe 
arloko eskumenak beregana-
tu zituenetik. Baina aurrera-
penak onartzeak ez digu ga-
larazten aurretik oraindik 
dauzkagun zailtasunak".

Presoez gain, Saretik gogo-
rarazi dutenez, "ezin dugu 
ahaztu 13 iheslari eta 3 depor-
tatu ere badaudela, eta etxera 
itzultzeko oztopoak dituztela".

Horregatik, Usurbilgo tal-
detik aditzera eman dutenez, 
Bilboko hitzordua izan dadila 
"eskaera bat geratzen diren 
korapilo horiek behin betiko 
konpondu eta askatzeko". 
Abendura arteko azken osti-
raletako elkarretaratzeak, ho-

rren bozgorailu izateko balia-
tu nahi ditu Sarek. 

"Azken txanpa"
Sare "azken txanpa" deritzon 
etapan murgildua dago; hale-
re, "bidea dugu oraindik egi-
teko". Aipatu bilgunetik adi-
tzera eman dutenez, "nabar-
mendu nahi dugu aurrera egin 
eta betikotu behar ez den 
egoera bat bukatu beharra da-
goela, bestela ez baitugu hitz 
egiterik izango elkarbizitzan 
oinarritutako gizarte batez. 
Helburu hau bateragarria da 
gure herrialdean sortutako 
indarkerien biktimekiko erres-
petuarekin, elkartasunarekin 
eta babesarekin. Elkarbizitza-
rantz aurrera egiteko nahitaez-
koa da min hori aitortu eta 
errespetatzea".

Azken txanpa horretan, "bo-
rondateak batzen eta helburu 
argi bat duen erreibindikazio 
bat indartzen segitu nahi dugu: 

gure sorrera eragin zuten arra-
zoiak bideratuta gelditzen 
joatea eta benetako elkarbizi-
tzara aurrera egin ahal izatea".

Testuinguru horretan deitua 
dute datorren urtarrilaren 9ko 
Bilboko manifestazio nazio-
nala. 112 preso, 13 iheslari eta 
3 deportatu izanik, haiek denek 
"jasaten dituzten eskubide 
urraketak bukatu gabe den-
bora pasatzea nahi ez duen 
gizarte baten erreibindikazio 
demokratiko eta jendetsuare-
na", horren eredu izatea nahi 
du Sarek aipatu mobilizazioa. 
Hortik baita, manifestazio 
horretarako hautaturiko leloa; 
"Helmuga, denak etxera".

Sareren datozen 
deialdiak

Urriak 17, larunbata
Horma-irudia sortu eta mar-
gotzeko deia. Xehetasun gehia-
go, aurrerago.
 
Urriak 30, ostirala
20:00 Elkarretaratzea Mikel 
Laboa plazan.
 
Urtarrilak 9, larunbata
17:00 Manifestazio nazionala 
Bilboko La Casillatik, "Helmu-
ga: denak etxera" aldarripean.
 
Deitzailea: Usurbilgo Sare.

Mikel Laboa plazako mobilizazioetarako pankarta prestatzen Usurbilgo Sareko kideak.

"AURRERAPENAK 
ONARTZEAK EZ 
DIGU GALARAZTEN, 
AURRETIK, 
ORAINDIK DITUGUN 
ZAILTASUNAK"

"AURRERA EGIN 
ETA BETIKOTU 
BEHAR EZ DEN 
EGOERA BAT 
BUKATU BEHARRA 
DAGO"

2026-10-09 NOAUA 9

ELKARRIZKETA



Urte hasieratik, lan-hitzarmen 
duinaren alde borrokatu eta 
hainbat lanuzte eta mobilizazio 
egin dituzte. Abuztuan hamar-
garren sutea piztu eta oinarriz-
ko babesik haien bizitza arriskuan 
jarrita itzaltzen ahalegindu behar 
izan zuten. Bederatzi langile 
artatu behar izan zituzten osasun 
zerbitzuek. Horregatik, "langileak 
erretzen dituzte" aldarridun 
pankartaren bueltan planto egin 
eta irailaren 23an greba eguna 
izan zuten Zubietako errauste-
giko langileek. 

Lantoki atarian mobilizatu 
ziren egunak argitu aurretik, 
haren kudeatzaile eta ardura-

dunek bertan egitekoa zuten 
bilkuraren harira. Hitzordu 
hartara zihoazenei gogorara-
zi nahi izan zietenez, "gure 
osasuna zuen aberastasunaren 
gainetik dago". Izan ere, ene-
garren aldiz salatu zuten, 
"ekoizpena eta errentagarri-
tasuna" haien segurtasunaren 
eta osasunaren gainetik jartzen 
segitzen dutela erraustegiaren 
arduradun eta kudeatzaileek. 
Abuztuaren sutearen ondotik 
eginiko "Segurtasun eta Osa-
sun Batzordearen premiazko 
bileran, hainbat gabezia age-
rian geratu ziren": protokolo 
zehatzen edota enpresaren 

txostenean etorkizunerako 
hobekuntza neurrien falta. 
"Ez dago argi, halaber, hala-
ko sute baten aurrean zer 
babes-ekipamendu (EPI) era-
bili behar den, sua nola eta 
zer materialekin sortu zen, 
edota arrisku egoera horretan 
planta hustu behar den ala 
ez". Horregatik, "gardenta-
sun-falta eta beharrezko au-
tokritikarik eza ikusita", lan-hi-
tzarmen duinaren aldeko 

borrokan segi asmo dute 
langileok.

Irailaren 23an, goizean goizetik bilkura egin zuten erraustegiaren atarian.

Osasuna eta 
segurtasuna 
lehenesteko greba
Greba eguna izan zuten irailaren 23a erraustegiko langileek. 
Haien osasuna eta segurtasuna lehenestea galdegin zuten.

"SEGURTASUN         
ETA OSASUN 
BATZORDEAREN 
BILERAN, HAINBAT 
GABEZIA AGERIAN 
GERATU ZIREN"

Erronka irabazitako Udarregi ikastolako DBH4ko taldea.

Urriaren 4an, "ibilian-ibilian, 
buelta!" aldarripean, Lazkaon 
ospaturiko 50. Kilometroak 
jaialdiko Erronkan lehen saria 
irabazi zuen, ekimenean par-
te hartutako Udarregi ikasto-
lako DBH 4. mailako taldeak. 
Hori gutxi ez eta herrialdeko 
ikastolak lehian jarritako eki-

menaren aurrez eginiko bideo 
lehiaketan ere bigarren saria 
eskuratu zuten; mila euroko 
saria Erronka irabaztearen 
truke eta bigarren sari horri 
esker, beste 400 euro. Bartze-
lonara egin asmo duten ikas-
bidaiarako laguntza ederra 
dudarik gabe. Zorionak!

50. Kilometroak jaialdiko Erronkaren 
lehen saria Udarregi ikastolarentzat

Literatura eta heriotza izan zuten aztergai solasaldian zehar.

Usurbilgo Udalak eragile gehia-
gorekin apiriletik azarora lan-
kidetzan antolaturiko "Komu-
nitatetik, heriotzaz" solasaldi 
zikloaren baitan, literatura 
izan zuten aztergai berriki, 
Sutegi udal liburutegian egi-
niko solasaldian. "Familiakoen 
heriotza, lagunena, suizidioa, 

dolua...nola jorratu den hain-
bat liburutan (entsegu, elebe-
rri, olerki, antzerki eta albu-
metan) azaldu zuen" literatu-
ra gaietan aditu eta Skolasti-
kako kide Ainhoa Aldazabal 
Gallastegik. Hilaren 18an, 
18:00etan Sutegin, "Aitatxo" 
dokumentalaren proiekzioa.

Literaturak jorraturiko heriotzaz 
solasean

30 urte bete ditu kultur elkar-
te honek. Irailaren 26an ospa-
tu nahi izan zuen urtemuga, 
zuekin, bidelagunokin, ezin-
bestekoak baitzarete. Horre-
gatik, bilgune honetatik  "herria 
herritik beste 30 baietz!" alda-
rripean, "zurekin batera beste 
30 urte (gutxienez) herria he-
rritik egiten jarraitzeko erron-
kan parte hartzera animatu 
nahi zaitugu", urtean 50 euro-
ren truke (25 euro, 30 urtetik 
beherakoek). Hartara, egitasmo 
hau lagundu, elkarteko eraba-
kietan hitza hartzeko eskubidea 
izan eta hainbat abantaila es-

kuratuko dituzue NOAUA! kide 
izateko urratsa emanda; hala 
nola, kultur elkarte honek an-
tolaturiko ekitaldietako sarre-
retan beherapenak, askotariko 
zozketetan sarituak izateko 
aukera, hobaria urteroko erren-
ta aitortzerakoan edota Usur-
bildik kanpo biziz gero, aldiz-
karia posta arruntez jasotzeko 
aukera. 

Opariak
Hiru bide dituzue bazkidetza 
tramitatzeko; aldizkari honen 
bidez jasotako inprimakia bete 
eta NOAUA! Kultur Elkarteak 

Bordaberri 3an duen egoitza-
ra eramanda edo bertan be-
teta, 943 360 321 telefono 
zenbakira deituta edo noaua.
eus/bazkidetu helbidean. Ur-
tea amaitu aurretik, bazkide-
tza bideratzen duenak Usur-
bilgo komertzioetan erabil-
tzeko 150 euroko erosketa 
bonoaren zozketan parte 
hartuko du. Horrekin batera, 
ongi etorri opari gisa jasoko 
du, NOAUA! K.E.-ren 30. ur-

temuga ospakizunean esku-
ratu ahal izan zen "lau haize-
tara" dioen abanikoa eta eda-
lontzi serigrafiatua.

Hiru opari eskuratzeko aukera izango duzue, NOAUA!-ko bazkidea izanda.

Ongi etorri oparia, 
NOAUA! kide 
izatearen truke
30 urte betetako kultur elkarteko bazkidetza egitearen truke, 
zenbait opari jasoko dituzue eskertza moduan.

"HAINBAT 
ABANTAILA 
ESKURATUKO 
DITUZUE, NOAUA! 
KIDE IZANDA"

NOAUA! K.E. 650 Usurbil Bizi 
herri egitasmoa dinamizatze-
ko langile bila dabil, berehala 
hasteko, lanaldi erdiz eta goiz 
partean ariko dena, nahiz mal-
gutasuna eskatuko duen bil-
gune honek zereginen bat 
bestelako ordutegian egiteko. 
Kontratu mugagabea eskaini-
ko da, bi hilabeteko probaldian 
izan ostean. Egitasmoko era-
gileak aktibatu, koordinatu 
edota egitasmo desberdinen 
arteko elkarlana sustatu, 
650usurbilbizi.eus webgunea 
eta sare sozialak elikatu, egi-
tasmoaren hedapen lana egin, 

bisitak programatu eta kudea-
tu edota ekintzak sustatzeko 
bide egokiak gauzatu eta fin-
katu beharko ditu.

Interesdunek elkartea@
noaua.eus helbidera bidali 
behar dute curriculuma, urria-
ren 17a baino lehen. Ezinbes-
tekoa izango da EGA edo ba-
liokideaz gain, diplomatura, 
gradua, masterra edo graduon-
doko bat izatea alor haueta-
koren batean: turismoa, kul-
tura, komunikazioa, jarduera 
soziokulturala... Balekotzat 
joko da, beste diplomatura 
baten jabe izatea baina pres-

takuntza osagarria izatea 
proiektu kulturalen ekintzai-
letasunean, baliabide natural 
nahiz ondare eta baliabide 
kulturalen kudeaketan, turis-
mo kulturalean, ekoturismoan, 
esperientziazuna animatzaile 
edo gidari turistiko bezala... 
Besteak beste, harremaneta-
rako eta komunikaziorako 
gaitasuna, ekintzailea izatea, 
atzerriko hizkuntzen, webgu-
ne eta sare sozialen kudeake-

taren nahiz Usurbilgo eragileen 
ezagutza edota alorreko aldez 
aurreko esperientzia balora-
tuko da.

Langile berriak herriko bisita gidatuak kudeatu beharko ditu.

Turismo 
dinamizatzailea 
behar dugu
650 Usurbil Bizi herri egitasmoa dinamizatzeko lan deialdia 
egin du NOAUA! Kultur Elkarteak.

"NOAUA!                  
'650 USURBIL BIZI' 
DINAMIZATZEKO 
LANGILE BILA 
DABIL"

Asteburuan duzue urteko azke-
neko emanaldia. Balantzea egite-
ko unea da. Nola joan da urtea?
Iñigo Arzallus: Ondo. Iaz hasi 
ginen auzoz auzo joatearen 
ideia honekin eta oso gustura 
ibili gara. Auzo bakoitzean 
emanaldi bat egiten dugu, eta 
bada modu bat, auzoetara ere 
buruhandi eta erraldoiak iris-
tarazteko. 

 
Usurbildik kanpo jaso duzue gon-
bidapenen bat beste herri batzue-
tako topaketetara joateko?
I.A.: Iristen zaizkigu gonbi-
dapenak erraldoi topakete-
tara joateko, baina oso zaila 
izaten da. Herrian ja ez da 
erraldoi topaketarik antolatzen 
eta gonbidapen asko elkar 

trukaketa gisa planteatzen 
dituzte; gu hara joan eta gero 
haiek bueltan etortzeko. Or-
duan, zaila izaten da hemen 
antolatzen ez denean, haiek 
bueltan etortzea. Gaur egun 
oraindik ere jasotzen jarraitzen 
dugu. 

 
Hurrengo urtera begira, zer au-
rreikusten duzue?

I.A.: Printzipioz ez dugu al-
daketarik aurreikusten. Azken 
finean, Usurbilgo udalarekin 
hitzarmena daukagu, eta hi-
tzarmen hori bete behar dugu.  

Kasuistika eman daiteke 
herriren batean aparteko 
emanaldiren bat egitearena, 
baina momentuz ez dugu 
aurreikusten. Herrian geldi-
tzearekin nahikoa dugu.  

Konpartsa duela bi urte sortu 
zen, ezta? 
I.A.: Berez lehenagotik dago, 
baina egia da elkartea 2023tik 
dagoela erregistratuta. Taldea, 
modu ofizialean ez bada ere, 
esango nuke 2013tik dabilela. 
Aurreko urtean sinatu genuen 
Usurbilgo udalarekin hitzar-
mena, eta horrek arautzen du 
hainbat irteera egin beharra, 
konpartsak zaintza ardura har-
tzen du... Orduan, dinamika 
hori sortu zuen duela bi urte. 

 
Zer aldatu da Udalarekin izenpe-
tutako hitzarmenarekin?
I.A.: Bereziki bi kontu izan 
dira aldatu direnak: bata da, 
konpartsaren irudia sendotu 
dela; hau da, udaletxeak bi 
erraldoi eta sei buruhandi ditu 
talde antolatu gisa, eta talde 
horrek funtzionamendu arau-
tua dauka. Bestea da, irudi 
horiek elkarteari uzten zaiz-
kiola modu arautu batean 
elkarteak zaintza lana egin 
dezan; hau da, zaindu, man-
tendu eta konponketa txikiak 
egin behar baldin badira, el-
kartea da horiek egiteko ar-
duraduna. 

 
Orain arte egindakoarekin pozik 
zarete?
I.A.: Balantzea oso positiboa 
da. Aurretik ere aritu ginen 
herrian erraldoi eta buruhan-
diekin lanean. Etenaldi txiki 
bat egon zen, eta pandemia 
etorri zen. Ikertzen aritu ginen 
ikusteko nolakoa zen erraldoi 
eta buruhandien egoera, nola 
balioztatzen zuen jendeak, zer 
behar zegoen bereziki bu-
ruhandien aldetik, berritu egin 
behar zirelako. Hori ere kon-
partsaren beste proiektuetako 
bat izan zen; sei buruhandi 
berri sortzea herriarekin lotu-
ra zuzena izango zutenak eta 
konpartsak berak kudeatuko 
zituenak. Hasieratik zorte 
handia izan dugu Usurbilgo 
udala eta bereziki Kultura Sai-
la oso fin eta beti gurekin lan 
egiteko gogoarekin aritu de-
lako. Beraz, balantze oso po-
sitiboa egiten dugu, eta oso 
eskertuta gaude. 

Lauburu konpartsako kide batzuk Aginagako jaietarako prestatzen. ASIER GONZALEZ DE SAN PEDRO

"Bi urte hauetako 
balantzea positiboa da 
eta eskertuta gaude" 
IÑIGO ARZALLUS, ARATZ PELLEJERO ETA JULEN ORBEGOZO  LAUBURU KONPARTSA 

2013tik buruhandi eta erraldoi taldea egon arren, 2023an sortu zuten ofizialki elkartea. Iaz, 
udalarekin sinatutako hitzarmenaren ondorioz, Lauburu Konpartsa udako jaietan izan da.

"ELKARTEA BERA 
DA ZAINDU, 
MANTENDU ETA 
KONPONKETA 
TXIKIAK EGITEN 
DITUENA" 

"PRINTZIPIOZ, 
HURRENGO 
URTERAKO EZ 
DUGU 
ALDAKETARIK 
AURREIKUSTEN"

ARITZ LASARTE
Atseden egunon ondotik os-
tiralean, urriaren 9an itzuliko 
da jai giroa Aginagara, ospa-
kizunez beteriko iragan aste-
buruaren ondotik. Aginagarrak 
elkarrekin herri kiroletan lehian 
jarri ostean, herria bera bizi-
berritzea xede duen Bizimaña 
herri kooperatibari egin zioten 

gorazarre festen hasiera eki-
taldian. "Animatu eta bazki-
detu zaitezte kooperatibara, 
guztion laguntza baita esker-
tzekoa", adierazi zuten jai 
batzordetik. Txupinazo oste-
ko tartean, dantzari iaioek 
hartu zuten plaza, Ostolazak 
eta Larrañagak sustaturiko 
erromerian. Biharamuna, agi-

nagarrak biltzeko bi hitzordu 
nagusiek osatu zuten; goiz 
partean, jai giroa etxez etxe 
hedaturiko oilasko biltzaileen 
birak eta gau partean, auzo-
lanean prestaturiko herri afa-
riak. San Praixku egunarekin 
borobildu zuten jaien lehen 
asteburua, Agin Rezolak eta 
Beñat Gaztelumendik girotu-
riko Aginaga sagardotegiko 
hamaiketako dastaketarekin 
edota sardina eta sagardo das-
taketarekin batera eginiko 
lehiaketen arratsaldearekin. 
Ariztitxo frontoian musean 
edota tokan aritzeko aukeraz 
gain, euskal abestiak asmatzea 
xede zuen bingo musikatuan 
parte hartzeko aukera eskaini 
zuten Eliza Zaharrean. Haurrei 
nahiz gazteei zuzenduriko 

ekintzekin edota estropadekin 
itzuliko dira Aginagako jaiak.

Aginagako jaiak

Urriak 9, ostirala: 
Umeen eta Gazteen Eguna
10:00 Umeen jolasen hasiera.
13:00 Umeen bazkaria.
16:00 Puzgarriak.
17:30 Txokolate banaketa.
18:30 Erraldoi eta buruhandiak, 
Lauburu konpartsaren eskutik.
19:00 Musikaz girotutako po-
teoa.
21:00 Gazte afaria. Sarrerak 
15 eurotan, Arrate ostatuan.
23:00 Txosna irekiera.
23:30 Kontzertuak Eliza Zaha-
rrean: Bide Batez eta Dj Bling 
Bling.
 
Urriak 10, larunbata: 
Gaupasa Eguna
16:30 San Praixkuetako ban-
dera trainerilla txapelketa.
18:30 Txosna irekiera.
19:00 Denak dantzan jartzeko 
Amarru elektrotxaranga.
00:00 Frontoian: Alarma Mo-
rea eta Herenegun.
03:00 Dj Bon Eliza Zaharrean.
 
Antolatzailea: Aginagako jai 
batzordea.

Oilasko biltzaileen birako partaideek urteroko argazkia berritu zuten. Belaunaldien arteko lotunea da hitzordua.

Aginaga, berriz ere 
festen zurrunbiloan 
murgiltzeko prest
Ospakizunez jositako iragan asteburuaren ondotik, festen 
azken txanpan barneratzear da Aginaga.

"ATSEDEN EGUNON 
ONDOTIK, 
URRIAREN 9AN 
ITZULIKO DA JAI 
GIROA AGINAGARA"

Festei hasiera ofiziala eman zieten unea. Herri kiroletan lehiatzen hasi aurretik aginagarrek ateratako argazkia.

Herri afari jendetsua, aginagarren bilgunea izan zen beste behin. Ostolazak eta Larrañagak erromeria giro bizia piztu zuten Aginagako plazan.

Toka txapelketa, iragan asteburuko lehia saioetako bat. 44 bikote aritu ziren musean.

San Praixku egunez, hamaiketako ederra izan zuten Aginaga sagardotegian. Sardina eta sagardo dastaketarekin borobildu zuten lehen asteburua.

Euskal abestiak asmatzean oinarrituriko bingo musikatua egin zuten. Belaunaldiartekotasunak dantzan zeharkatu zuen oilasko biltzaileen bira.

Ikasturte honetako lehen hau-
teskundeak noiz izango diren 
zehaztu zuen astelehen ho-
netan Espainiako Gobernuko 
presidente Pedro Sanchezek. 
Azaroaren 29rako deitu du 
Espainiako Gorteak berritze-
ko bozketa eguna.

Bi etxebizitza dekretuak 
onartu ezinik geratu ostean, 
azken egunotako zurrumu-
rruak baieztatu zituen aste-
lehen goizean ekitaldi insti-
tuzional bidez.

Bi boto-paper
Espainiako Gobernuko Minis-
troen Kontseiluak ezohiko 
saioan Espainiako Gorteak 
desegitea erabaki zuen, urria-
ren 4an. Erabakia, biharamu-
nean, urriaren 5ean Estatuko 
Aldizkari Ofizialak kaleratu 
zuen.Hortik aurrera, hautes-
kunde egun horri begirako 

tramitazio bidea abiaraziko 
da; posta bidezko bozketari 
lotutakoa, mahaikideen zoz-
keta... Egunotan zehaztuko da 
egutegia.

Bi erakunde berrituko dira 
hauteskundeon bidez; Ma-
drilgo Diputatuen Kongresua 
eta Senatua. Honenbestez, bi 
boto-paper sartu ahalko ditu-
gu hautetsontzietan azaroaren 
29an. Usurbilen aukeran izan-
go ditugunak, Gipuzkoa mai-
lan eragile politikoek aurkez-
tutako hautagai-zerrendak 
izango dira.

Hauteskunde gehiago
Hauek ez dira "ikasturte po-
litiko" honetako hauteskunde 
bakarrak izango. Izan ere, udal 
eta foru hauteskundeak izan-
go dira 2027. urtean. Datorren 
urteko maiatzaren 23rako 
daude iragarriak.

Espainiako Gorteak berritzeko 
hauteskundeak azaroaren 29an 

Urriaren 15ean 77 urte bete-
tzear zituela zendu da, Edor-
ta Agirre Alonso zubietarra. 
Sortzez donostiarra zen 
(1949an jaiotakoa), urte luzez 
Zubietan bizi izandako idazle, 
itzultzaile eta elikadura alo-
rreko kazetaria zen.

Euskaltzale sutsua
Hainbat hedabideetan ha-
maika kolaborazio lan egin 
zituen sukaldaritzaz, erreze-
tez; Euskaldunon Egunkarian, 
Berrian, Argian. Hedabide 
honetan ere, NOAUA! herri 
aldizkarian kolaboratu zuen. 
Astekari honetan azkenekoz, 
elkarrizketatu gisa agertu zen 
duela lau urte, 2022ko urrian, 
urte hartan argitara emanda-
ko Pamiela argitaletxearen 
"Amantala ta mantela" ize-
neko bere sorkuntza lanaren 
harira.

Bizipen bidegabe eta latzik 
izatea egokitu zitzaion Agi-
rreri. Herrikide batek gogo-
rarazi digun moduan, erre-
presioa gertutik bizitakoa 
izan zen. Izan ere, Espainia-
ko Poliziak 1987ko urriaren 
14an atxilotu zuen Zubietan. 
Torturak eta tratu txarrak 
pairatu zituela salatu zuen 
inkomunikazio aldian. Epai-
learen aurretik igaro ondoren, 
aske geratu zen, eta kargurik 
gabe.

Donostiarra jaiotzez, Zubietan bizi zen.

Edorta Agirre Alonso idazle, itzultzaile 
eta elikadura alorreko aditua zendu da

Espainiako Gorteak berritze-
ko azaroaren 29ko hauteskun-
deen deialdi ofiziala argitara-
tu du aste honetan, urriaren 
6ko Estatuko Aldizkari Ofizia-
lak. Horrekin batera, zabalik 
da jada, posta bidez bozkatzea 
eskatzeko epealdia.

Correoseko bulegoetan tra-
mitatu dezakezue posta bidez 
bozkatzeko eskaera, nortasun 
agiria edo norbere burua iden-
tifikatzeko baliokidea den do-
kumentua aurkeztuta. Bestela, 
telematikoki ere egin ahalko 
da correos.es webgunean.

Egutegia

• Urriak 6-azaroak 19: posta 
bidez bozkatzeko eskaera Co-
rreosen.
• Urriak 16: koalizioak aurkez-
teko azken eguna.

• Urriak 21-26: hautagaien 
aurkezpena.
• Urriak 28: hauteskunde deial-
dira aurkezturiko hautagai-ze-
rrendak argitaratuko ditu 
Estatuko Aldizkari Ofizialak.
• Azaroak 13-27: hauteskunde 
kanpaina.
• Azaroak 25: posta bidez boz-
katzeko azken eguna.
• Azaroak 28: hausnarketa 
eguna.
• Azaroak 29: bozketa eguna, 
09:00-20:00 artean.

Correosen izapidetu behar da eskaera.

Posta bidez bozkatzea eskatzeko aukera 
zabalik da astelehenetik

Lan-baldintzak hobetzeko 
abian duten borrokaren baitan, 
ostegun honetarako greba 
eguna deitu dute.

"Udalhitzeko mahaian eta 
udaletako negoziazioetan au-
rrerapausorik ez dagoenez", 
urteko lehen seihilekoan ha-
sitako greba dinamikari segi-
da ematea erabaki zuten be-
rriki LAB eta ELA sindikatuek. 
Horregatik, Arabako, Bizkaiko 
eta Gipuzkoako udal langileak 
urriaren 8an greba egitera 
deitu zituzten.

Grebaren eragina zerbitzuetan
Greba horri begirako bilkura 
eta bozketa aste hasiera hone-
tan egin dute Usurbilgo udal 
langileek. Greba deialdiarekin 
bat egitea erabaki dute. Ondo-
rioz, ostegunean, hilaren 8an, 
udal-ekipamenduak (udaletxea, 
Potxoenea, Sutegi udal liburu-

tegia, Barrenkale 2ko gizarte 
zerbitzuen eta udaltzaingoaren 
egoitza...) itxita egongo dira. 
Horrez gain, Udaletik jakina-
razi dutenez, Garbitaniako 
langileek ere bat egitea eraba-
ki dute etziko grebarekin. On-
dorioz, hilaren 8an, ez da atez 
ateko bilketa zerbitzurik izan-
go. Egun horretan, organikoa 
jasotzea egokitu ohi da. Larun-
batean, hilaren 10ean izango 
da, beraz, organikoaren hu-
rrengo bilketa eguna.

Urriaren 8ko grebarekin bat egin dute.

Udal langileek greba egingo dute 
ostegun honetan

ARITZ LASARTE
Nola ikusten duzu zeure burua 
txapelketaren atarian?
Egia da, Gipuzkoako Txapel-
ketatik Euskal Herrikora jauzia 
nabari dagoela zabalkundean. 
Beste dimentsio bat hartzen 
du. Prest banago nire posibi-
litateen barruan baina aurre-
ko ediziotik hona irrika pixka 
bat galdu dut. Lau urte pasa 
dira, bi alaba izan ditut tartean. 
Bertsotan hasi nintzenean, 
gauza asko neuzkan helburu 
bezala; tartean, Euskal Herri-
ko Bertsolari Txapelketan 
noizbait kantatzea. Kontuan 
hartuta Gipuzkoatik hamasei 
bertsolari sailkatzen direla, 
egia esan, beste askori bezala 
asko kosta zaigu horraino iris-
tea. Nire kasuan, adibidez, 
Gipuzkoako Txapelketan lor-
tu nuen sailkatzeko txartela. 
Duela lau urte, asko prestatu 

nuen neure burua eta nire 
inguruan jende asko zegoen 
lehenengo aldia zuena Euskal 
Herriko txapelketan. Egun, 35 
urte ditut, nire inguruan ez 
dago txapelketan parte har-
tzeko aukerarekin, betikoak 
izandako hainbeste bertsola-
gun. Ohartzen hasten zara 
urteak pasa egiten direla. Nire 
kasuan, txapelketan ateratze-
ko ibilbidearen bukaera aldean 
nagoela garbi ikusten dut. Ez 
dakit azkeneko txapelketa 

izango ote dudan, baina az-
kenetakoa behintzat bai. Ez 
dut pretentsio handirik, baina 
animatua nago.  

 
Balizko amaiera horrek datorren 
txapelketari beste lasaitasun 
batekin aurre egiten lagunduko 
dizu?
Horixe nahi nuke. Azkeneko 
lauzpabost urteetako saio ga-
rrantzitsuetan, ez dakit zer-
gatik baina ez dut ondo pasa. 
Gipuzkoako Txapelketan, 

adibidez, final zortzirenetan 
eta final laurdenetan ondo, 
baina, gero, finalerdietan ez 
dut nire burua ondo kontro-
latu egoera horietan. Nahi nuke 
hori behintzat; egiten dudan 
hori erakutsi eta kito. Gero, 
sailkatzea zaila da. 42 bertso-
lari gaude eta 17 sailkatzen 
dira. Horrek esan nahi du 25 
ez direla sailkatzen. Oso pro-
bablea da, ni neure saioarekin 
gustura geratzea eta halere, 
galbahea ez gainditzea. Ho-
rregatik, horixe nahi nuke, ni 
neurearekin nahiko gustura 
geratu eta, gero, datorrena 
etor dadila.

 
Euskara ito nahi duten garaiko 
txapelketa izango dela diote an-
tolatzaileek. Ideia horrekin bat 
zatoz?
Erabat. Bertsozale bezala, ez 
naiz bereziki txapelketako 
bertso moldearen zalea. Lehia-
ketan izena ematen dut eta 
azkenean, molde horretan 
sartzen naiz. Halere, uste dut, 
gaur egun txapelketak bertso-
gintzari egin dion ekarpen 
nagusia da, saio asko egiten 
direla. Saio bakoitzean jende 
asko biltzen da, finalerdietan 
2.000-3.000 pertsona, finale-
rako sarrera guztiak saltzen 
dira. Azkenean, txapelketa 
doan tokian, arnasgunea sor-
tzen da, euskaldunak elkar-
tzeko toki bat da. Zazpi pro-
bintziatan izango ditugu saioak 
lehen fasean. Horregatik, egun, 
txapelketari ikusten diodan 
funtzio nagusia horixe da, ar-
nasgune asko sortzen dituela 
zazpi lurraldeetan. Halere, 
bertsozale bezala nahiago dut, 
askoz formatu txikiagoko saio 
bat entzun. Izan ere, txapel-
keta ondoren sumatzen da 
plazetan jende gehixeago. 
Baina bertsolariak eta bertso-
zaleak sortzeko herriko taldeek 
antolatu behar dituzte saioak 
eta bertso-eskolek antolatuak 
egon behar dute.

 
Gipuzkoako Bertsozale Elkarteko 
lehendakaria izaten segitzen 
duzu? Aldaketarik izan da elkar-
te horretan? 

Agurainen izango du saioa igandean, urriaren 11n, 17:00etan. Txartelak bertsosarrerak.eus atarian eskura daitezke.

"Saioarekin gustura 
geratzea nahi nuke"
ASIER AZPIROZ IZTUETA BERTSOLARIA

Zubietarrak Euskal Herriko Bertsolari Txapelketan parte hartuko du bigarrenez. “Ez dut pretentsio 
handirik, baina animatua nago”, elkarrizketan zehar aitortu digunez.

"BERTSOLARIAK 
ETA ZALEAK 
SORTZEKO 
BERTSO-ESKOLEK 
ANTOLATUAK EGON 
BEHAR DUTE"

"TXAPELKETAN 
ATERATZEKO 
IBILBIDEAREN 
BUKAERA ALDEAN 
NAGOELA GARBI 
IKUSTEN DUT"

LH3-DBH4 arteko ikasleek 
bertsolaritza eskolak jasotze-
ko aukera dute Udarregi ikas-
tolan, Lierni Rekondo bertso-
lariaren gidaritzapean. Urritik 
maiatzera izango dira saiook, 
astelehenero, 12:30-13:30 ar-
tean LHkoentzat eta 13:30-
14:30 artean, DBHkoentzat. 

Batxilergoko ikasleak aldiz, 
ostegun arratsaldeetan bildu-
ko dira, 16:30-17:30 artean 
Potxoenean. Informazio gehia-
go behar duenak, telefono 
zenbaki honetara deitu deza-
ke: 608 768 539 (Josu). Argaz-
kia ikasturte honen hasieran 
eginikoa da.

Udarregi ikastolako bertso-eskola hasi 
da hitzak eta doinuak josten

Argazkian dira ikasturte honetako ikasleak, Lierni Rekondorekin batera.

Martxoan egin genuen 
kargu aldaketa. Sei urte egin 
nituen lehendakari gisa. Erre-
leboa behar genuen. Eneritz 
Artetxe da lehendakaria orain. 

 
Txapelketari begira, Gipuzkoak 
zer nolako bertsolari belaunaldia 
duela esango zenuke? 
Gipuzkoako Bertsozale Elkar-
teak duen proiektu nagusia 
eskoletako saioak dira, Usur-
bilen egiten duten moduan. 
Kosta egiten da, horko ikasleak 
bertso-eskolara ekartzea. Ha-
lere, Gipuzkoatik doazen ber-
tsolariak maila ona ematen 
ari dira. Hor gazte belaunaldi 
bat badago indar dezenterekin 
iritsi dena. Ea zortea izan eta 
haien bidea egiten duten.

 
Aurreko neguan, Gipuzkoako 
Herriarteko Bertso Txapelketan 
parte hartu zenuen Zubietako 
taldearekin. Zer moduzko espe-
rientzia izan zen?
Oso gustura geratu ginen. Zu-
bietan saio bat egin genuen 
eta gero, beste bat Xoxokan. 
Beste eskala bateko bertsola-
ritza da. Egia esan, ni beti 
erosoago hor mugitu izan naiz. 
Antolatu gabe gauzak egiteko 
ohitura galtzen ari gara. Jende 
askok kantatu izan du anto-
latu gabeko tokietan. Eta ho-

rren falta pixka bat sumatzen 
dut. Bertsolaritza eguneroko-
tasunera ekarri behar da, kan-
tua, musika jotzea edo dantza 
ekarri behar den bezala.

 
Bide horretan lagungarriak izan-
go dira noski, bertso-eskolak?
Lehen bertsolariak aterako 
ziren tabernatik, bertso-esko-

latik ateratzen dira egun. Ber-
tsolariak, bertsozaleak, gai-jar-
tzaileak, epaileak ateratzeko 
bertso-eskola da epizentroa. 
Gero, egia da, bertso-eskolen 
inguruan zenbat eta euskaldun 
masa handiagoa izan, horrek 
dudarik gabe lagundu egiten 
du. Dudak baditut, bertsola-
ritzak hurrengo hamarkadetan 

zer bide hartuko duen. Ikusten 
dut, euskara hutsez bizi den 
jendearen masa jaisten ari 
dela, jende gehiago dagoela 
bi hizkuntzetan bizi dena, 
komunitatea ez dago oso trin-
kotua. Bertsolaritza euskal 
komunitateari lotua dago zu-
zenean. 

 
Ahozkotasunaren erabilera ego-
kia auzitan jarria den garaiotan, 
bertsolaritzak egiteko garrantzi-
tsua du gai horretan ere ezta? 
Bertsolaritza ahozko jardun 
bat da. Txapelketak asko era-
kartzen ez nauen kontu hori 
horregatik da. Txapelketan ez 
dakit bertsolaritza ahozkota-
sunetik urrutiratzen den, bai-
na egia da idatzizko logika 
gehiago segitzen duela. Ber-
tsolaritzak ahozkotasunari 
lotuta joan behar du, funtzio 
garrantzitsua duela dudarik 
ez.

 
Igandean izango duzu txapelke-
tako lehen saioa, urriaren 11n 
Agurainen. 
Kide denak ezagutzen ditut. 
Saio polita izango dela irudi-
tzen zait. Ea arratsalde polit 
bat pasatzen dugun. Jendea 
animatuko nuke finalaren 
aurreko saioetara ere joatera. 
Bertsoaz goza dezala.

Asier Azpiroz Iztueta, Euskal Herriko Bertsolari Txapelketaren aurkezpenean.

"BERTSOLARITZA 
EGUNEROKORA 
EKARRI BEHAR DA, 
KANTUA, MUSIKA 
EDO DANTZA 
BEZALA"

"JENDEA 
ANIMATUKO NUKE 
FINALAREN 
AURREKO 
SAIOETARA 
JOATEA"

ARITZ LASARTE
Usurbilgo Udalak 2030-31 
ikasturtera arte gutxienez, 
Oinarrizko Lanbide Hezike-
tako prestakuntza-zikloak 
eskaintzen jarraituko du Ata-
llun. Hala erabaki zuen udal-
batzak aho batez, irailaren 
24ko osoko bilkuran. Bertan, 
"Oinarrizko Lanbide Hezike-
tako prestakuntza-zikloak 
emateko uztai laren 6ko 
176/2021 Dekretuaren inda-
rraldia 5 ikasturtez luzatzea" 
eta "eskumenaren eskuorde-
tzea (2026-27, 2027-28, 2028-
29, 2029-30, 2030-31)" bide-
ratzea onartu zuten udal tal-
deek erabateko adostasunez, 
"haren egungo indarraldia 
amaitzen den egunetik aurre-
ra". Horrez gain, "eskuorde-
tzeari lotutako finantzaketa" 
ere aho batez onartu zuen 
udalbatzak, "2026/2027 ikas-

turtetik 2030/2031 ikasturtera 
bitarteko bost ikasturtetarako". 
Udalbatzak onartutakoa Eus-
ko Jaurlaritzako Hezkuntza 
Sailari jakinaraziko dio Udalak.

Kontuhartzailetzaren 
ohartarazpena
Hezkuntza arloko udal gober-
nu taldeko zinegotzi Xabier 
Aranburu Leivak aipatu de-
kretu horri buruzko hainbat 
zehaztasun eskaini zizkien 
udalbatzako gainerako kideei. 

Bere esanetan, "Udalak zen-
troaren zuzendaritza eta ku-
deaketa zuzena egingo du eta 
Eusko Jaurlaritzak, aldiz, ikus-
kapena eta kontrol pedagogi-
ko eta ekonomikoa". 

Orain arteko prestakuntza-zi-
kloak eskaintzen jarraituko 
dute Atallun; ile-apainketa eta 
estetika eta sukaldaritza eta 
jatetxe arlokoak hain zuzen, 
bi ikasturtez. Dekretuak, gai-
nera, finantzaketa eta ekono-
mia baldintzak zehazten ditu, 

hurrengo bost urteotako au-
r r e k o n t u a r e k i n  b a t e r a . 
"2.036.466,20 eurokoa izango 
da gehienez; hau da, urtez urte 
finantzazioa %2 handitzea 
aurreikusten da" eta beharrez-
koa balitz, Aranbururen esa-
netan, "Udalak hala erabakiz 
gero, baliabide gehigarriak jar 
ditzake". 

Baina era berean, udal kon-
tuhartzailetzak eginiko txos-
tena aintzakotzat hartu beha-
rra dagoela gaineratu zuen 
aipatu zinegotziak. Izan ere, 
horren arabera, "eskuordetzea 
izan den aldi honetan, 2021etik 
2026ra Eusko Jaurlaritzaren 
igoera %8koa izan da, %2koa 
urtero. Udalaren igoera bede-
ratzi aldiz biderkatu da azke-
neko bost urteotan; hasi 
2021ean, lehenengo urtean 
9.000 eurorekin eta 2026an 
80.000 eurora iritsi arte. Hau 
da, Udalak azken bost urteo-
tan, guztira, 224.000 euro jarri 
behar izan ditu, zerbitzuaren 
%11 bere gain hartuz".

Kontuhartzailetzaren txos-
tenaren arabera, "egungo fi-
nantzaketa ereduak ez du 
bermatzen zerbitzuaren be-
netako kostu osoa estaltzea".

"Finantzaketa defizita 
sortzeko arriskua"
Argi geratu da Aranbururen 
esanetan, "azken urteotan, 
kostuaren igoera, %2a baino 
dezente handiagoa izan dela. 
Hezkuntza Sailak %2ra mu-
gatu du finantziazioa. Berdin 
du, ze ikastaro mota ematen 
diren, zenbat ikasle dauden, 
zer herri den, denok dugu %2ko 
igoera". Horrez gain, "kostuen 
barruan, ez dira kontuan har-
tzen soldata kostuak, admi-
nistrazio lanak igo egin direla, 
DUAL sistema martxan jarri 
dela". 

Horrez gain, aipatu txostenak 
adierazten du, "finantzaketa 
autonomikoki berrikusteko 
mekanismorik ez dela aipatzen 
dokumentu horretan eta hau 
beharrezkoa izango litzate-
keela, batez ere, kostuak asko 
igoko balira, Udala salduta 
gera litekeelako". 

Oinarrizko Lanbide Heziketa bost ikasturte gehiagoz eskaintzea erabaki zuen udalbatzak irailaren 24ko osoko bilkuran.

Askotariko kontuak 
hizpide osoko bilkuran
Oinarrizko Lanbide Heziketari lotutako dekretuaren bost urteko luzapena, 2014an Udalak 
onarturiko herri-bideen inbentarioa edota diru kontuak hizpide izan zituen udalbatzak, irailaren 
24ko osoko bilkuran.

"FINANTZAKETA 
EREDUAK EZ DU 
BERMATZEN, 
ZERBITZUAREN 
BENETAKO KOSTU 
OSOA ESTALTZEA"

"OLH ESKAINTZEKO 
DEKRETUA BOST 
IKASTURTEZ 
LUZATZEA ONARTU 
ZUEN 
UDALBATZAK"

18 NOAUA 2026-10-09

KONTZEJU TXIKIA



EHBilduren udal ordezka-
riaren esanetan, "Udalak fi-
nantzaketa gehigarri bat jar 
lezake, baina horrek beste udal 
zerbitzu eta eskumen batzuk 
finantzatzeko gaitasunean 
eragina izango luke". Horre-
gatik, "kontuhartzaileak es-
pedientea ez du gerarazten, 
baina osoko bilkurari jakina-
razten dio, 2026-31 urteen 
arteko eskuordetzean, finan-
tzaketa defizita sortzeko arris-
kua duela. Egoera hau, Hez-
kuntza Sailari komunikatu 
zaio bilera bidez eta ez du 
aldaketarik adierazi".

Herri-bideak
Udalbatzak behin betiko eta 
aho batez onartu zuen baita 
Usurbilgo herri-bideen inben-
tarioaren eguneratzea irailaren 
24ko osoko bilkuran. Usurbil-
go Udalak 2014ko urrian onar-
turiko herri-bideen inbentarioa 
eguneratzea onartu zuen 
udalbatzak hasieraz eta aho 
batez, maiatzaren 28ko osoko 
bilkuran. Izan ere, aurreko 
hamarkadatik "hainbat alda-
keta eta gertaera jazo dira 
herri-bideekin, baina ez da 
inbentarioaren berariazko 
eguneraketarik egin. Egune-
raketa hau bideratzeko, neka-
zaritza eta ingurumen tekni-
kariak herri-bideen inbentario 
eguneratua prestatu du". 

Bederatzi aldaketa txertatu 
zituzten. Zubieta, Aginaga, 
Kalezar inguruetakoak dira 
proposaturiko aldaketak. Ha-
sierako onarpen hori, jendau-
rrean jarri zuen hilabetez 
Usurbilgo Udalak, ekainaren 
10eko Gipuzkoako Aldizkari 
Ofizialaren iragarkiaren bidez 
jakinarazi ostean. Tarte ho-
rretan, hiru alegazio aurkeztu 
ziren, duela bi asteko osoko 
bilkuran udal gobernu talde-
ko kide Ainhoa Arrozpidek 
jakinarazi zuen moduan. Ho-
rren ostean, "ingurumen eta 
nekazaritza alorreko teknika-
riak egindako txostena eta 
proposamena Lurraldea Ba-
tzordean aztertu ziren eta 
alegazioei emandako eran-
tzunak ere aintzat hartu ziren". 

Hiru alegazioetatik bi ain-
tzakotzat ez hartzea eta hiru-
garrena partzialki onartzea 
proposatu zuen udal gobernu 
taldeak hilaren 24ko osoko 
bilkuran. Udalbatzak aho ba-
teko onespena eman zion 
proposamen horri.

Usurbilgo Herri Bideen In-
bentarioa Josu Tellabidek eta 
Asier Agirresarobek 2011. ur-
tean landu eta idatzitakoa da.

"Ohiko bidetik"
Besteak beste, diru kontuei 
ere tartea egin zien udalbatzak 
irailaren 24rako deitutako 
osoko bilkuran. Hiruhilero 
egin bezalaxe, udal kontuhar-
tzaileak, batetik, aurtengo 
bigarren hiruhileko Aurrekon-
tu Exekuzioari dagozkion 
xehetasunak eskaini zituen. 
Urtarriletik ekainera bitarte, 
"ohiko bidetik doaz bai di-
ru-sarrerak eta baita gastuak 
ere".

2026ko bigarren hiruhilekoa 
desberdin egiten duena, "di-
ru-sarrerei dagokienean, elek-
triken prezioen gorakada da. 
Guk fakturazioagatik kobratzen 
dugun tasak gora egin du, guk 
aurreikusitakoaren gainetik". 
Horrez gain, udal kontuhar-
tzailearen arabera, "bazegoen 
Oiardo kiroldegiko iazko su-
tearengatik kalte-ordain gisa 
eman beharreko kopurua. Hori 
ere aurreikusi gabekoa zen eta 
lehen seihilekoan onartu di-
gute. Hori ere ezohiko diru-sa-
rrera baten moduan jo daite-
ke". 

Ordainketak epealdi barruan
Gainerakoan, gastuei dago-
kienean ere "ohiko bidetik 
goaz"; urte erdia igarota, 
"%50etik zertxobait behera". 
Elektriken eragina nabarme-
na izan bada ere diru-sarre-
retan, "gastuetan ez da hain-
beste igo. Horri gehitu daite-

ke, igerilekua, argindar kon-
tsumo handiena duena, itxita 
dagoela". 

Ekainera arteko udal diru-sa-
rrera eta gastuei buruzko xehe-
tasunak eskaintzeaz gain, 
Ordainketen Batazbesteko 
Epeari buruzko argibideak ere 
eskaini zituen udal kontuhar-
tzaileak irailaren 24ko osoko 
bilkuran. Bere esanetan, "1.173 
faktura ordaindu dira, ia 
1.977.000 euroko zenbatekoa-
rekin, denak epealdi barruan, 
sei egunen barruan ordaindu 
izan da. Ez dago likidezia ara-
zorik. Betiko martxan, legea 
betez ordaintzen ari gara".

Udal ordezkaritza aldaketa
Uda hasieran, kirol arloko zi-
negotzi Xabat Segurola Belo-
kik kargua uztea erabaki zuen. 
Segurola "UEMAn eta Udal-
biltzan udal ordezkari gisa 
izendatua zegoenez" izenda-
pen horiek aldatzea onartu 
zuen udalbatzak aho batez, 
irailaren 24ko osoko bilkuran. 
Hala, aurrerantzean, Udalak 
UEMA-n izango duen ordez-
karia Oxkar Santamaria Pika-
bea izango da eta bere ordez-
koa, Joxe Mari Lizaso Azko-
nobieta. Udalbiltza partzuer-
goko udal ordezkaria, aldiz, 
Ainhoa Arrozpide Landa 
izango da.

"UDALAK 2014AN 
ONARTURIKO 
HERRI-BIDEEN 
INBENTARIOA 
EGUNERATZEA 
ONARTU ZUEN"

"URTARRILETIK 
EKAINERA, OHIKO 
BIDETIK DOAZ BAI 
DIRU-SARRERAK 
ETA BAITA 
GASTUAK ERE"

Herri-bideen inbentarioa eguneratzea onartu zuen udalbatzak irailaren 24ko osoko bilkuran.

ARITZ LASARTE
Santueneko jubilatuen elkar-
tea, aurrerantzean Hurbilduz 
auzo-zaintza egitasmoaren 
baitako bilgunea izan nahi 
duena ustiatzeko zerbitzuaren 
kontratazio espedientea one-
tsi zuen udalbatzak ekainaren 
25eko osoko bilkuran; horre-
kin batera, baita esleipen 
deialdirako oinarriak ere. Es-
kaintzak aurkezteko uztailaren 
22ko 14:00ak arte finkaturiko 
epealdiaren baitan, "ez zen 
eskaintzarik jaso". Ondorioz, 
"Santuenea auzoko Bilgunea 
ustiatzeko zerbitzua kontra-
tatzeko lizitazioan eskaintzak 
aurkezteko epean eskaintzarik 
aurkeztu ez denez, lizitazioa 
hutsik deklaratzea" onartu 
zuen udalbatzak aho batez, 
irailaren 24ko osoko bilkuran.

Hitza hartzeko udal ordez-
kariek izandako tartean, EAJ-

ren bozeramaile Xabier Otxoak 
gogora ekarri zuen, lerrootako 
aipatu deialdiari lotutako bal-
dintzak onartzerakoan, finan-
tza eta ekonomia azterketa-
rekiko zalantzati agertu zirela 
jeltzaleak, "ez genuelako argi 
ikusten bideragarria" izango 
ote zen. Horren harira, "kon-
tzesioa lizitaziora atera aurre-
tik baldintza-agiriak berrikus-
tea proposatu" zutela dio EAJ-k 
egunotan helarazitako oharrak. 
Bere ustez, presazko gaia iza-
nik, "hobeto egin zitekeen". 
Presazko gaia izanik, "oraindik 
ez dakigu akatsa non egon 
den. Lizitazioa egiteko premia 
bazegoen, konponbideak bi-
latzeko ere premia bera egon 
beharko luke", Otxoaren esa-
netan. Horregatik, EHBilduri 
galdegin diote jeltzaleek "aha-
lik eta azkarren harremanetan 
jar dadila zerbitzua kudeatze-

ko interesa izan dezaketen 
operadoreekin, arazo ekono-
mikoak, teknikoak edo kon-
tratuari lotutakoak identifika 
ditzala, eta bermeak eskaini-
ko dituen lizitazio berri bat 
presta dezala".

Presazko egitasmoa 
Adierazpenoi erantzunez, EH-
Bilduren udal gobernu talde-
tik, alkate Agurtzane Solabe-
rrieta Mesak hartu zuen hitza. 
"Orduan esan genuen, proiek-
tu berri bat da, eta kontziente 
gara arriskatzen ari garela. 

Baina egitasmo honen beha-
rrezkotasunean berresten 
gara". Presazkoa da egitasmoa, 
"auzoak denbora daramalako 
halako gunerik gabe. Auzoak 
presa du eta guk ulertu eta 
partekatzen dugu auzoak duen 
kezka, presa". Horregatik, gai-
neratu zutenez, "ahaleginak 
eta bi egingo ditugu proiektu 
hau aurrera atera dadin, gure 
ustez, auzoak behar duen bil-
gunea delako". Egitasmo be-
rria izanik, "eskuzabaltasunez 
eta malgutasunez jokatu behar 
dugu", nabarmendu zuen al-
kateak.

Lizitazio deialdi hau hutsik 
deklaratu ostean, bete beha-
rreko prozedurari segita, "Kon-
tratazio Legeak aukera ematen 
digu orain, audientzia epeal-
di formala" zabaltzekoa, orain 
arte izandako elkarrizketei 
formaltasuna emateko. On-
dorio horiek udal teknikaria-
ren txosten batean jasoko 
dira.  "Orain aztertu behar 
dugu zeintzuk izan diren arra-
zoiak", eta gero, egoera iraul-
tzeko, "proiektua nola erakar-
garriago egin" ikusteko. Horrez 
gain, orohar, jubilatu elkarteak 
kudeatzeko dauden zailtasu-
nak tarteko, "jubilatu elkarteen 
inguruko hausnarketa proze-
sua egitera goaz". 

Artzabalgo lizitazioa
Usurbilgo Gure Pakea elkar-
tearen egoitzako taberna eta 
jatetxea ustiapen eta zerbitzu 
emakidaren lizitazioari lotu-
ta, bestalde, maiatzaren 28ko 
osoko bilkuran kontratazio 
espedientea onartu ostean, 
eskaintzak aurkezteko ekai-
naren 27ra arte finkaturiko 
epealdiaren baitan, deialdi-
ra aurkezturiko eskaintza 
onena izendatu zuen, iraila-
ren 24ko osoko bilkuran. 
Eskaintza bakarra aurkeztu 
da, orain arteko kudeatzailea. 
Ondorioz, udalbatzak "aur-
keztutako eskaintza aztertu-
ta, Igor Gorriti Lizaso S.L.U.-
ren proposamena eskaintza 
bakar eta onena" izendatzea 
erabaki zuen aho batez saio 
hartan.

Santueneko Bilgune berriak etorkizunean izango duen itxura.

Bilgunea ustiatzeko 
deialdia hutsik
Santueneko Bilgune berria ustiatzeko esleipen deialdia hutsik deklaratu zuen udalbatzak 
irailaren 24ko osoko bilkuran. Orain, entzute fasea bideratuko dute egitasmo honekin 
aurrerantz jotzeko.

"AUZOAK PRESA 
DU ETA GUK 
PARTEKATZEN 
DUGU AUZOAK 
DUEN KEZKA"

ETXEBIZITZAK
ALOKAIRUAN
Kirol-esparruko gazteei edo irakas-
leei alokatzeko gela bat daukat 
Usurbilen. 658706447 

Usurbilgo hiru gazte alokairuko etxe 
baten bila gabiltza. Etxebizitzaren 
inguruko edozein informazio izanez 
gero, eskertuko genizueke gurekin 
harremanetan jartzea: 688 643 044 

Usurbilen edo inguruetan alokairuan 
gela edo etxe txiki baten bila nabil. 
Pertsona bakarra eta diru sarrera 
finkoekin. 943 498 917 (9:30-
13:30). 

25 urteko gazte bat naiz. Logela bat 
alokatu nahiko nuke. 647594529. 

Gela edo apartamentu txiki bat alo-
katu nahi dut. 24 urte, Isaac. 
673607486.

GARAJEAK
SALMENTA, GARAJEAK

Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.
com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK 
Adineko pertsonak zaintzeko prest, 
orduka nahiz lanaldi osoz. 618814363. 

Gauez pertsona helduak zaintzeko lan 
bila dabilen neska bat naiz. Titulazioa 
eta 25 urteko esperientzia dauzkat. 
609647728.

Plantxa-zerbitzua edo laguntzaile 
lanetan orduka aritzeko lan bila dabi-
len emakume bat naiz. 614349021.

Titulu soziosanitarioa eta erreferentziak 
dituen emakume bat naiz eta zaintza 
lanak, interna moduan zein orduka 

aritzeko lan baten bila nabil Usurbil 
edo inguruan. 618814363. 

Etxeko lanetarako nahiz zaintza la-
netarako lan bila nabil. 676 282 206. 

Garbiketa eta zaintza lanak egiteko 
prestutasuna eta esperientzia dauz-
kat. Interna moduan, orduka, gauez 
edo egunez, astebukaeratan. Ikas-
keta homologatuak. 624082492 

Adineko pertsonak zaintzeko edo 
garbiketa lanak egiteko eskaintzen 

dut nire burua. 747 446 091. 

BESTELAKOAK
Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. 

90 zm-ko ohe artikulatu bat koltxoia-
rekin eta besaulki edo butaka arti-
kulatu motordunak dauzkagu salgai. 
605280119.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Zorion itzazu senitartekoak eta lagunak 
orrialde honetan:

Posta elektronikoa 
Mezua bidali erredakzioa@noaua.
eus helbidera, eta idatzi: 
izen-abizenak, urtebetetze-eguna 
eta nahi duzun testua.

Bulegoa
Etor zaitez gure bulegora edo 
telefonoz deitu: 943 360 321.

Urte askotarako!

HILDAKOAK

Edorta Agirre Alonso
Urriaren 2an hil zen, 
76 urterekin.

Iñaki Iturrioz Arregi
67 urterekin hil zen.

1972. urtean 
jaiotakoen topaketa

Azaroaren 7an Zubietako Iruin 
sagardotegian batuko dira, 
eguerdiko 14:30ean. Otordura-
ko izena urriaren 31 baino lehen 
eman beharko da. 50 euroko 
ordainketa egin beharko da: 
ES41 2095 5048 1091 2804 0123 
(Kutxabank). Ordainketa egi-
terakoan, nork bere izen-abi-
zenak adierazi beharko ditu.

Haranen

Urriak 10, larunbata
• 09:00 Mutilen Infantil Txi-
kiak: Usurbil FT-Hernani C.D.
• 10:30 Gizonezko kadeteak, 
1. maila: Usurbil FT-Beti Ona 
C.D.-Erain "C"
• 12:15 Emakumezko kade-
teen 1. maila: 
-Usurbil FT
-Intxurre K.K.E.

• 15:45 Emakumeak, Gorengo 
Maila: Usurbil FT B-Urnieta.
• 18:00 Gizonezkoen Goren-
go Maila: Usurbil FT-Deusto

Haranetik kanpo

Urriak 10, larunbata
• 09:30 Mutilen Infantil Han-
diak, Añorgako Rezolan: 
Añorga K.K.E.-Usurbil FT
• 12:30 Gizonezko kadete 1. 
maila, Zumaiako Aita Marin: 
Zumaiako B-Usurbil FT B

• 17:00 Gizonezko jubenilen 
gorengo maila, Legazpin: 
Ilintxa S.D.-Usurbil FT
• 18:15 Gizonezko erregionalen 
1. maila, Zumaiako Aita Marin: 
Zumaiako B-Usurbil FT B

Urriak 11, igandea
• 10:00 Infantil nesken F-8, 
Beasaingo Igartzan: Goierri 
Gorri F.K.-Usurbil FT
• 16:30 Emakumezkoen Oho-
rezko Erregional Maila, Erren-
teriako Fanderian: Touring 
KE-Usurbil FT

Futbol partidak

Oiardo kiroldegian

Urriak 10, larunbata
• Goizean zehar, infantil nes-
ken lagunartekoa.

Urriak 11, igandea
12:30 Infantil mutilen lagu-
nartekoa: 
-Usurbil K.E.
-Pulpo Eskubaloia

Oiardotik kanpo

Urriak 10, larunbata
• 10:00 Kadete mutilak, Euskal 
Liga, Tolosan: Tolosa C.F. Es-
kubaloia-Usurbil K.E.
• 12:00 Jubenil mutilak, Euskal 
Liga, Tolosan: Tolosa C.F. Es-
kubaloia-Usurbil K.E. A
• 20:00 Senior mutilak, 1. Na-
zionaleko taldea, Donezteben: 
-Erreka
-Saizar Usurbil K.E.

Eskubaloi partidak

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

ASTEAZKENA 07

USURBIL Guraso bilera 
Gaztelekuan 
Gurasoentzako aurkezpen bilera 
izango da, Gaztelekuan bertan.                                   
17:30 Gaztelekuan. 

USURBIL Udalbatzaren 
ezohiko osoko bilkura
18:00 Usurbilgo Udaleko 
udalbatza aretoan.

OSTIRALA 09

AGINAGA Aginagako jaiak: 
Umeen eta Gazteen Eguna
10:00etan umeen jolasen 
hasiera.                                      
Ikus 13. orrialdean.

LARUNBATA 10

URDAIAGA Usurbilgo 2. Raida
09:00 Urdaiagan.

AGINAGA Aginagako jaiak: 
Gaupasa Eguna
Ikus 13. orrialdea.

OSTIRALA 16

SANTUENEA Bertso-afaria
Txartelak Esnaola janaridendan 
salgai.                                      
20:30 Ibai-Ondo elkartean.

Iaz, estreinakoz antolaturiko 
edizioari segida emango diote 
larunbat honetan Urdaiagan. 
Zaldien joan-etorriek hartuko 
dute ingurua. 

Lehiaketa honetan, aurrez 
ezarritako hainbat kilometro-
tako etapak edo faseak osatu 
behar izaten dituzte parte har-
tzaileek. "Fase bakoitzaren 

amaieran, albaitariek zaldiak 
ikuskatzen dituzte". Ez badu-
te arazorik sumatzen, albaita-
riek baimentzen dute zaldiok 
lasterketan jarraitu ahal izatea. 

Antolatzaileen araudian ira-
kur daitekeenez, maila bakoi-
tzean soilik hiru gipuzkoar edo 
gehiago badaude Gipuzkoako 
txapelketa ere jokatuko da.

Larunbat honetan, goizeko 9:00etan hasiko dira probak.

Usurbilgo II. Raida

Bisita 
gidatuak
Urriak 24, larunbata
• 11:00-12:30 Salbato-
re elizaren ondarea eta 
organo erakustaldia.

Urriak 28, asteazkena
• 10:00-11:00 Zero 
Zabor bisita gidatua.

Informazio gehiago eta 
erreserbak:
650usurbilbizi.eus

“Aitatxo” 
dokumentala 
Sutegin

Udalak eragile gehia-
gorekin antolaturiko 
“Komunitatetik, he-
riotzaz” zikloaren 
baitan, 'Aitatxo. Isil-
tasuneko ahotsak' 
izeneko dokumenta-
la proiektatuko dute 
u r r i a r e n  1 8 a n , 
18:00etan Sutegin. 
Seme-alaben galera 
bizitako lau aiten le-
kukotza jasotzen ditu 
ikus-entzunezkoak. 
Proiekzioaren ostean, 
sorkuntza lan horren 
sustatzaile Anakotz 
Lasarterekin solasal-
dia izango da. Gon-
bidapenak aurrez 
eskuratu daitezke 
usurbilkultura.eus 
plataforman. 

Urriak 14, asteazkena
• 18:30 Literatura sola-
saldia (gaztelaniaz), Ana 
Merinoren eskutik. V. 
Bérot-en "Como bestias" 
izango dute mintzagai.

Urriak 23, ostirala
• 18:30 Ixabel Agirresa-
roberen ipuin kontaketa 
saioa 16 urtetik gorakoen-
tzat.

Urriak 27, asteartea
• 18:30 Kultura matrili-
neala ezagutzera emate-
ko hitzaldia. Antolatzai-
lea: Aitzinera elkartea.

Urriak 28, asteazkena
• 18:00 “Ameli eta Xirri-
kituren jostunak” ipuin 
kontaketa saioa, Amaia 
Elizagoien eta Irati Ce-
lestinoren eskutik.

Ekitaldi zikloa udal liburutegian

22 NOAUA 2026-10-09

INGO AL DEU?

